
O ProxectoTERRA

O Proxectol[ERRA e un proxecto do Co-
lexio de Arquitectos de Galicia, de cooperacion co
mundo da educacion, dirixido as distintas etapas da
Educacion Obrigatoria co fin de contribuir a mello-
rar a formacion que a poboacion escolar de Galicia
debe ter sobre as xentes, os espazos e os lugares
que habitamos. Unha formacion que redunde nun
incremento da sua capacidade critica e propositiva
sobre o noso medio construido para acadar unhas
mellores condicions de vida. Temos un firme com-
promiso coa idea de elaborar recursos educativos
xurdidos da implicacion e mediacion do profesora-
do de cada un dos niveis educativos, confiando en
poder incidir de forma permanente nos procesos de
ensino-aprendizaxe, axudando a acadar os obxecti-
vos que deben contemplarse, sobre o conecemento

e interaccion co noso habitat, nas distintas etapas
da Educacion de O a 18 anos.

Espérase que o Proxectol[ERRA sexa un
punto de encontro que contribda a que se tena un
mellor conecemento de como ao longo do tempo
fomos construindo o noso pais, alimentando asi a
necesidade de reflexionar criticamente sobre o noso
patrimonio construido, sobre a tradicion herdada e
da que debemos aprender, e sobre as practicas ar-
quitectonicas e de ocupacion do territorio que se
deben evitar. Existe o convencemento de que desde
ese conecemento se producira a recuperacion para
a nosa cultura dunha actividade, a arquitectura e o
urbanismo, que contrible e contribuira a desenar os

espazos a habitar pola nosa comunidade.




O Proxectol ERRA preséntase de forma con-
tinuada desde o ano 2012 entre os programas edu-
cativos que se ofrecen desde o Plan Proxecta, unha
iniciativa da Conselleria de Cultura, Educacion, For-
macion Profesional e Universidades en colaboracion
con diferentes organismos, dirixida a fomentar a in-
novacion educativa nos centros a traves de progra-
mas educativos que fomenten o traballo cooperativo,

PI a n interdisciplinar e competencial, e que ademais, nos

ultimos anos, estean comprometidos coa consecu-

cion dos obxectivos de desenvolvemento sostible da

Axenda 2030.

Proxecta




O obxectivo do programa é que o alumnado
perciba o habitat humano desde as diferentes pers-
pectivas que abordan os materiais elaborados e pos-
tos a disposicion da comunidade educativa desde o
Proxectol ERRA. O habitat estudase afondando en
diferentes aspectos, como son a paisaxe, o terri-
torio, o urbanismo, a arquitectura ou o medio am-
biente, dependendo do enfoque escollido en cada
proxecto desenvolvido nos centros, ainda que sem-
pre & ben considerado que se aborde un proxecto
desde diversas perspectivas e se chegue a formular
e desenvolver un proxecto interdiciplinar.

Para desenvolver un proxecto do programa e
preciso abordar os conceptos de Dereito ao Habitat
e Habitat Humano (aconséllase consultar a unida-
de didactica O Dereito ao Habitat, promovida por
Arquitectura Sen Fronteiras). O alumnado podera
abordar a necesidade de respectar a nosa paisaxe
coma un factor basico para comprender que debe-
mos coidala e protexela, ponendo en valor as carac-
teristicas propias da paisaxe galega (podese afondar

na materia coa guia PAGUS do ProxectoTERRA).

Tamen é posible estudar como esta formado o te-

rritorio galego e que factores inflien nel, como se

constrie ou como se ordena e como se protexen
os seus elementos (ecosistemas, clima, vexetacion,
fauna, flora, formas de habitar, cultivos...). Podera-
se estudar o valor do noso patrimonio a traves da
arquitectura e urbanismo ou atendendo a necesi-
dade de respectar o medio ambiente para garantir a
sostibilidade do noso habitat mais proximo e com-
prender a necesidade de ter unha mirada critica e
construtiva desde un enfoque de dereitos.


https://recursoseducativosasfes.wordpress.com/portfolio/dereito-ao-habitat/#galego
https://proxectoterra.coag.es/paisaxe/

Outro modo de achegarse ao Dereito ao Ha-
bitat € comprendendo a necesidade de mellorar o
habitat propio e inmediato, o cal & posible por me-
dio de propostas de transformacion dos patios e es-
pazos educativos nos que se desenvolve a activida-
de lectiva. Desenvolvendo un proxecto deste tipo
o alumnado toma conciencia da importancia dos
nosos espazos vitais na nosa calidade de vida, pres-
tando atencion ao entorno escolar como espazo de
relacion que atenda as necesidades e caracteristicas
diversas de todas as persoas que fan uso del e fa-
cendo estensible esta realidade ao resto da comu-
nidade, atendendo a criterios de sensibilizacion e de
transferibilidade do proxecto.

As diferentes tematicas descritas poden ser
abordadas no proxecto que se presente de xeito in-
dividual ou conxunto, valorando positivamente que
se aborde un mesmo proxecto desde enfoques di-
versos. Enténdese que o habitat, a arquitectura, o
urbanismo, a paisaxe, o territorio ou o medio am-
biente son ambitos de conecemento tanxentes e
complementarios entre si, que ademais son abran-
guibles desde diferentes materias e departamentos,

co cal o programa pode dar lugar a crear sinerxias
entre diferentes ambitos académicos que resulten
nun proxecto interdisciplinar. Desde o Proxectol E-
RRA considéerase que este tipo de proxectos, polo
xeral, resultan moito mais enriquecedores para o
alumnado e revirten de xeito positivo no resto da
comunidade educativa, dando a conecer na nosa
sociedade a formas de habitar do ser humano so-
bre o territorio e espallando o respecto polo noso
patrimonio.




Obxectivos xerais

Contribuir a mellorar o conecemento sobre os
espazos que habitamos e sobre a identidade te-
rritorial de Galicia, mediante a toma de cons-
ciencia da implicacion e responsabilidade da ci-
dadania na construcion e posta en valor destes
espazos.

Tomar conciencia dos problemas basicos da
ocupacion do territorio e da arquitectura cunha
vision critica e construtiva desde un enfoque de
dereitos.

Tomar conciencia da importancia dos nosos es-
pazos vitais na nosa calidade de vida, prestando
atencion ao entorno escolar como espazo de re-
lacion da infancia e xuventude.

Entender aimportancia do patrimonio construi-
do herdado, entendéndoo como resultado dun
continuo historico que ten a virtualidade de unir
pasado, presente e futuro, na conformacion da
identidade dunha comunidade.

Obxectivos especificos

Intervir nos niveis de formacion obrigatorios
para presentar os problemas basicos da ocupa-
cion do territorio e da arquitectura.

Procurar unha innovadora mirada sobre o medio
humanizado e non humanizado cunha vision cri-
tica e construtiva desde un enfoque de dereitos.
Promover iniciativas que favorezan a creacion
dunha cidadania consciente do espazo vital onde
se desenvolve e da importancia de participar ac-
tivamente nas actuacions sobre el.

-> Podese atopar toda a informacion sobre a

inscricion no Plan Proxecta+ na paxina
https://www.edu.xunta.ga|/porta|/p|anproxecta
e a correspondente ao programa do

ProxectolERRA na ficha:
https://www.edu.xunta.gal/portal/node/6215


https://www.edu.xunta.gal/portal/planproxecta
https://www.edu.xunta.gal/portal/node/6215

Materiais

didacticos

Os obxectivos do ProxectolERRA non son
outros que os propios do Curriculo da area de Cien-
cias Sociais na Educacion Secundaria e da area de
conecemento do Medio na Educacion Primaria nos
que se establece que a poboacion escolar do noso
pais deben aprender que “entender as razons que
configuran o territorio e as paisaxes permite conside-
rar alternativas e, polo tanto, outorga a posibilidade de
actuar para construir espazos que favorezan a xustiza
social, o equilibrio ambiental e a cidadania global”, asi
coma que “reconecer o significado historico e simboli-
co do patrimonio material e inmaterial, e impulsar ac-
cions tendentes @ sa conservacion, promocion e posta
en valor como recurso colectivo para o desenvolve-
mento das nosas vilas, resultan procesos fundamentais
para que se tome conciencia da sua importancia”. En-
tre os contidos incluense, ademais a “Interpretacion
do territorio e da paisaxe. A cidade e o mundo rural ao
longo da historia: polis, urbes, cidades, vilas e aldeas. A
pegada humana e a proteccion do patrimonio ambien-
tal, historico, artistico e cultural.” Neste marco edu-
cativo, diriximonos aos niveis de formacion obriga-
torios, na etapa educativa da Educacion Secundaria



Obrigatoria e a Educacion Primaria e tamén na de
Educacion Infantil, coa finalidade de que sexa a to-
talidade da poboacion escolar a que tena acceso aos
seus contidos, xa que os temas abordados atinxen
ao conxunto da poboacion, ao plantear problemas
da organizacion basica da sociedade.

Para a consecucion destes obxectivos elabo-
ranse unidades didacticas e materiais de apoio, en
ningun caso se trata de incrementar os contidos
establecidos para cada unha das etapas educativas,
senon de aportar materiais especificos que comple-
ten ou melloren os que agora mesmo estan dispo-
nibles para o alumnado e o profesorado. Para cada
un dos niveis educativos, constituironse equipos de
profesorado colaborador, duns 20 membros, que
foron os responsables de elaborar as unidades di-
dacticas propiamente ditas baixo a asesoria e super-
vision do equipo responsable do ProxectolERRA.
E moi importante significar que cada uns dos mate-
riais foi sempre elaborado por profesorado do nivel
educativo ao que ia dirixido. Unha vez elaboradas
as unidades, estas foron contrastadas nos centros
de ensino do correspondente nivel, permitindonos
unha Gltima revision previa a edicion definitiva dos
materiais.

Para Educacion Secundaria establecéronse
os seguintes ambitos de reflexion primordiais, sobre
os que se elaboraron senllas unidades didacticas:



Arquitectura Popular.- Paseo polos presupos-
tos, medios, factores condicionantes, aportacions
e valores que se derivan da arquitectura anonima
universal. Unha aproximacion a nosa arquitectura
vernacula como singular concrecion dos principios
universais que guian a estas arquitecturas.

POPULAR TERRITORIAL

ARQUITECTURA 2 ARQUITECTURA 3 IDENTIDADE

Arquitectura Contemporanea.- Un achega-
mento, desde as slas orixes, aos conceptos e valores
espaciais da arquitectura moderna. O conecemen-
to de novas linguaxes e a valoracion do pluralismo
arquitectonico actual, tanto a nivel universal como
do noso contorno.

Identidade Territorial.- Descricion do pro-
ceso historico de conformacion territorial do noso
pals a traves do estudo das nosas formas territoriais

basicas, desde a aldea, a parroquia e a vila até a ci-
dade e a area metropolitana.

Estas tres unidades complemeéntanse co ma-
terial PAGUS. Galicia un pais de paisaxes, un pa-
quete de recursos sobre paisaxe composto por 30
libros para o alumnado e 2 guias para o profesorado.
O libro do alumnado conta cun dosier teorico de
consulta, 15 laminas e diversas cartografias.

I]’iISAXES
DEGALICIA



Qutro dos recursos que estan presenten no
ProxectolERRA son os comics ou bandas desena-
das. A sta presenza vén xustificada como recurso
provocador de reflexions que sirva para introducir
os temas nas aulas, aproveitando a sda sintese na-
rrativa de imaxes e textos nas que se incorporan
personaxes e escenarios cos que o alumnado pode
entrar nun dialogo lidico-educativo que axuda a
evidenciar ou poner en cuestion valores e puntos de
vista que sobre a arquitectura e o territorio temos

interiorizados dende a infancia.

Miguelanxo Prado
A mansion
dos Pampin

A tal fin, en setembro de 2001 incorporouse
ao proxecto Miguelanxo Prado, o excepcional de-
buxante galego de comics cunha grande capacida-
de de recrear espazos urbanos e rurais facilmente
identificables por todos nos, guiados sempre por
unha trama narrativa na que os dialogos dos perso-
naxes deixan patente o sentimento e o pensamento
das xentes do noso pais. Nas 48 paxinas do comic
“A Mansion dos Pampin” introducense os elementos
escenograficos e argumentais que permiten ao pro-
fesorado o traballo cos conceptos desenvoltos no
proxecto e que estes cheguen ao alumnado a traves
dun medio tan atractivo como para eles é a banda
desenada.



Para Educacion Primaria e Infantil partiuse
da premisa segundo a cal durante os dez primeiros
anos de vida, o alumnado ten que se enfrontar a difi-
cil tarefa de entender o transcurrir do tempo co que
medimos a historia e achegarse ao conecemento de
espazos e lugares que estan alén do que conece. Se
pretendemos que o alumnado se achegue ao pasa-
do, na escola ten que facelo a traves do presente.
De forma habitual, os temas de Conecemento do
Medio Natural e Social superan a comprension do
alumnado da etapa infantil e primaria porque nestas
idades se precisa da concrecion, e iso supon vivir o
proceso de ensinanza-aprendizaxe coa maior rique-
za sensorial posible: o que se atopa na nosa mente
debe pasar antes polos sentidos. Entendemos que
hai que por ao alcance do profesorado novos re-
cursos e ambitos de traballo que posibiliten o des-
envolvemento competencial do alumnado sobre as
realidades espazo-temporais presentes, concretas e
vivenciadas coa maior riqueza sensorial posible. Os
contextos vivenciais e os espazos sensoriais deben
permitir desenvolver unhas determinadas actitu-
des coas situacions que favorezan ou distorsionen

as sensacions que se producen no medio habitual;
asi aparecen as emocions coma froito da relacion
perceptiva co espazo (alegria, tristeza, sorpresa,
medo, desagrado,...). Nestas idades, non s se de-
ben abrir as portas ao sistema de conecementos,
senon tameén ao sistema emocional que nos debe
permitir conecernos e reconecernos no grupo e na

comunidade na que se integra o alumnado.




Para posibilitar este traballo co alumnado es-
tablecéronse tres escalas espaciais axustadas a cada
un dos ciclos de Educacion Primaria, que se corres-
ponden cos tres cadernos da coleccion “O lugar
onde vivimos”:

1° Ciclo: Os espazos inmediatos.- O espazo
traballase utilizando a percepcion, buscando as sen-
sacions do alumnado ao enfrontalo coa paisaxe mais
proxima e cos seus espazos inmediatos sen superar
a ria ou a aldea. Esta unidade foi desenada para
achegar o alumnado dos primeiros cursos de Ensi-
no Primario a observacion e posterior comprension
do espazo en todas as stas dimensions. Este sinxelo
intento convértese en auténtico reto cando se trata
de presentar materiais didacticos a un alumnado de
idades temperas, cando os conceptos son incorpo-
rados a través das suas experiencias sensibles e, polo
tanto, son moi dependentes das sensacion percibi-
das. A percepcion sensorial, nas suas distintas va-
riantes -visual, tactil, auditiva,...- sera, polo tanto,
eixo fundamental destas propostas de traballo. Esta
escala espacial materializase no traballo co caderno
1 “Anton de Soutolagoa descubre sumundo”, com-

plementada co conto “Un mundo de sensacions”.

2° Ciclo: Os espazos intermedios.- O espazo
traballase mediante a observacion dos seus elemen-
tos constituintes e das analoxias e diferezas existen-
tes entre espazos medios, ponendo como limite o
barrio ou a parroquia. Esta unidade didactica esta
pensada para que o alumnado sexa quen de obser-
var o que o rodea cunha mirada nova, diferente e
mesmo critica, co obxectivo de contribuir a mello-
rar a sia percepcion do espazo e, en consecuencia,
o conecemento que ten do medio no que vive, sexa
rural ou urbano, e o pona no camino de ir criando
unha actitude critica cara os espazos que habita.
Esta escala espacial materializase no traballo co ca-
derno 2 “Descubrindo onde vivimos”, complemen-
tada co conto “Camino a fin do mundo”.

3° Ciclo: Os espazos lonxanos.- Afrontase
a analise da interaccion das persoas e o medio, de
modo que permite albiscar o caracter dinamico do
territorio. Esta analise faise en espazos afastados
o que posibilita a0 achegamento ao concepto de
|dentidade Territorial como resultado de procesos
historicos concretos. Esta unidade didactica esta
pensada para que o alumnado descubra o territorio
no que vive e se dea de conta de que o espazo cons-
truido ao seu redor é froito dun devir historico do
que é herdeiro e axente activo na sGa construcion.
E por iso imprescindible que este traballo, partindo
dos conecementos previos que eles tenan e a traves
da observacion, fomente o espirito critico e inicie
ao alumnado galego no interese por tomar decisions
responsables e racionais no que se refire a cuestions
territoriais. Esta escala espacial materializase no
traballo co caderno 3 “Movéndonos no territorio”,
complementada co conto “A viaxe de Ulo”.

Para Educacion Infantil creouse o material
que parte do conto Sabela e as zocas maxicas. Un
xeito de orientar a observacion e a vivencia dos es-
pazos cotias do alumnado mais cativo, no animo de

Sabela

e as zocas maxicas

facelas o mais diversas, persoais e completas que
sexa posible. Da casa a escola é aidea que articula as
tres historias deste conto. Un achegamento multi-
sensorial e emocional/afectivo ao espazo vivido, que
faga mais rica a construcion mental que nestas ida-
des temperas se esta a facer dos tres ambitos mais
significativos na vida das cativas: a casa, a escola e
o camino que percorren todos os dias dunha a ou-
tra. Tres ambitos: o privado, o social e o piblico, que
estaran presentes ao longo das nosas vidas e que xa
estamos a construir desde pequenos. O conto vai
acompanado dunha casina de carton que se pode
montar e desmontar e outros elementos manipu—
lativos. O profesorado, ademais, tamen ten acceso
aos pictogramas do conto, asi coma a varios lotes de
imaxes reais representativas que axudan a comple-
mentar a unidade didactica.



Entre os cursos 2004 e 2016 foi enviado
gratuitamente a todos os centros publicos, con-
certados e privados todo este material. Foi remiti-
do en paralelo a cursos de formacion sobre o uso
do mesmo. Tal e como se indicaba nas correspon-
dentes guias didacticas, os materiais tinan que ser
compartidos polo alumnado dos distintos grupos e
cursos, polo que nos libros e cadernos impresos non
se pode escribir nin pintar.

Queremos lembrar que se non se atopa a edi-
cion impresa destes materiais no centro, podese
contactar co equipo de ProxectolERRA (ver infor-
macion de contacto ao final deste dosier) para ver
se € posible envialo de novo. En todo caso, todos os
materiais estan a disposicion de toda persoa intere-
sada, con acceso libre e gratuito, na paxina web do
ProxectoTERRA: https://proxectoterra.coag.es/,
podendo acceder ademais as guias de profesorado e
outros materiais didacticos coma guias, cartografia
e recursos educativos que complementan as nosas
actividades e buscan acadar os obxectivos previa-
mente comentados.



https://proxectoterra.coag.es

Formacion
do

profesorado

Este ano seguimos a desenvolver, dentro do
Plan Anual de Formacion do Profesorado da Con-
selleria de Cultura, Educacion, Formacion Profe-
sional e Universidades, as accions de difusion, re-
flexion e formacion do profesorado galego. Estas
accions estan dirixidas a fomentar a innovacion edu-
cativa nos centros a traves de programas educativos
que desenvolvan as competencias clave coma eixo
do curriculo e os elementos transversais, nos cales
se inclie a educacion en valores. Un dos principais
obxectivos deste plan & promover a realizacion de
proxectos interdisciplinarios que poidan servir de
modelo de traballo ou de boa practica, tanto para o

propio centro en que se orixinan como para o resto
da comunidade educativa galega.
galeg




Na admision das formacion tera preferencia
o profesorado pertencente a un centro participan—
te no Plan Proxectat 2023/24, ainda que estan
abertas a calquera persoa docente interesada. Tra-
tarase, na medida do posible, de guiar e axudar ao
profesorado a desenvolver os proxectos do centro
que se estean a realizar ao abeiro das tematicas do

ProxectoTERRA.

‘ v

VEXETACION, FAUNA.

[CULTURAIS ou
[ANTROPICOS
ACTUACIONS DO SER
HUMANO SOBRE ELEMENTOS |
ABGOTICOS £ BIOTICOS,

Organizaranse diversas xornadas de forma-
cion do profesorado de ensino en Educacion In-
fantil, Primaria e Secundaria nas que se presenta o
proxecto, os materias elaborados, ou as novas linas
de actuacion.

Desenvolveranse, neste curso escolar, nas se-
guintes localizacions e datas:

« Formacion sobre Dereito ao Habitat
(12 horas presenciais - 25 prazas).

CFR da Coruna. Outubro de 2023.

+ Formacion sobre Deseno de patios e espazos
educativos (12 horas presenciais - 25 prazas).
CAFI, Santiago de Compostela. Novembro 2023.

«  Formacion sobre Cartografias
(12 horas presenciais - 25 prazas).

CFR de Ourense. Xaneiro de 2024.

->Para mais informacion podese descargar
o programa de todas as formacions nesta ligazon:
Programa de formacions actualizado a 23-24



Con estas actividades preténdese poner ao
alumnado en contacto directo coas cinco formas
basicas de organizacion territorial analizadas no
ProxectoTERRA - aldea, parroquia, vila, cidade e
area metropolitana-. A participacion nas actividades
esta condicionada a que o alumnado tena traballado
previamente na aula cos materiais do Proxectol E-
RRA que se facilitaran aos centros participantes.

O contido de cada unha das actividades é o
seguinte:

Visitas guiadas de arquitectura e cidade:

Son visitas de un dia de duracion coas que se
pretende que o alumnado sexa quen de reconecer
en calquera das cidades o seu proceso de confor-
macion historica e a sta formalizacion ao longo do
tempo. A tal fin faise en case todas elas un perco-
rrido visual en autobus que lles permita tomar cons-
ciencia do seu tamano e diversidade, reconecendo
os centros historicos, os ensanches, os poligonos
de vivendas, as areas industrialis, as zonas de crece-
mento desordenado, as Gltimas actuacions de finais
do XX ou as actuacions actuais, nas que reflexionar
sobre os criterios de sostibilidade ambiental, urba-




nismo feminista ou perspectiva de coidados. Com-
pletase a visita con percorridos peonis por zonas sig-
nificativas nas que se pretende poner ao alumnado
en contacto coas Ultimas actuacions que significan
rexeneracion de espazos urbans e novos exemplos
de arquitectura contemporanea a traves da viven-
cia dos espazos que nos proponen as significativas
mostras que desta arquitectura temos no noso pais,
desenvolvendo neles, na medida do posible, a activi-
dade para as que foron creados.

As visitas de arquitectura e cidade previstas
para o curso 2023-2024 son as seguintes:
« Santiago de Compostela
« ACoruna
« Lugo
o Ourense
« Pontevedra
« Ferrol

« Allariz




Intercambios territoriais:

Estes intercambios tenen por obxecto que o
alumnado sexa consciente da diversidade do noso te-
rritorio, contribuindo a que o mais proximo non sexa o
mais desconecido. O territorio construido, as distintas
escalas de asentamento -a parroquia, a aldea, a vila, a
cidade e a area metropolitana- asi como a sla evolu-
cion ao longo do tempo, seran obxecto de estudo re-
forzado coa nosa presenza no lugar.

Os intercambios territoriais previstos para o
curso 2023-2024 son os seguintes:

« O Courel - Ribeira Sacra

- Ferrol - Fragas do Eume

« O Camino de Santiago no seu paso desde O
Cebreiro a Samos

« Allariz - Santa Marina de Augas Santas

« Costa da Morte (novo)

« Porto

« Guimaraes

+  Melgaco




En ambos os dous casos e ao igual que as
Sementeiras, estas actividades complementarias
poden servir para desenvolver os contidos do pro-
grama do ProxectoTERRA que se enmarca na con-
vocatoria correspondente do Plan Proxecta+.

Podese consultar a oferta das actividades do
curso pasado nas seguintes ligazons:

« Programa de actividades para Educacion Pri-
maria

« Programa de actividades para Educacion Se-
cundaria

A convocatoria para incribirse nestas activi-
dades saira entre febreiro e marzo de 2024, poden-
do inscribirse calquera centro educativo interesado
atendendo aos criterios dos maximos de alumnado
establecidos para cada modalidade, que se especi-
ficaran nas bases da convocatoria. A adxudicacion
realizarase por orde de solicitude, tendo prefe-
rencia os centros participantes no Plan Proxecta+

2023/24.

As datas de realizacion das saidas ira desde

abril a xuno de 2024.



https://proxectoterra.coag.es/wp-content/uploads/2023/03/00Programas_Primaria_22-23.pdf
https://proxectoterra.coag.es/wp-content/uploads/2023/03/00Programas_Primaria_22-23.pdf
https://proxectoterra.coag.es/wp-content/uploads/2023/03/00Programas_Secundaria_22-23.pdf
https://proxectoterra.coag.es/wp-content/uploads/2023/03/00Programas_Secundaria_22-23.pdf

Ofertanse a partir do curso escolar 2021-
2022 unha serie de obradoiros practicos dirixidos a
alumnado de Educacion Infantil e Primaria, e desde
0 2022-2023 tameén a Educacion Secundaria.

A través das Sementeiras, diversos axen-
tes externos ao Proxectol ERRA desenvolven nos
centros educativos os contidos do programa do
ProxectoTERRA que se enmarca na convocatoria
correspondente do Plan Proxecta+, adecuandoos
as caracteristicas e idade do alumnado aos que van

dirixidos.

Sementeiras




Os contidos desenvolvidos nas Sementeiras
serviran de base para comezar a traballar ou afondar
nas tematicas que abranguen, de xeito que o alum-
nado e profesorado poderan aproximarse a novas
ideas, practicas e dinamicas coas que abordar eses

contidos.

Ademais, por medio das Sementeiras achega-

ranse especialistas nas materias tratadas aos cen-
tros educativos e darase a conecer o seu traballo
neles, de modo que poidan agromar novos vinculos
e colaboracions. Estas Sementeiras serviran de base
para que que medren novas redes de transmision de
conecementos que se poidan continuar alimentan-
do no futuro, nacendo asi novas sinerxias en toda a
comunidade educativa galega.



As linas de traballo que abordaran os obradoi-
ros enmarcaranse nas seguintes tematicas:
Tematicas principais:
« Dereito ao habitat
« Educacion en arquitectura e urbanismo
« Patrimonio
« ldentidade territorial e paisaxe
Tematicas transversais:
« Intervencions no espazo educativo
+ Desenvolvemento sustentable e enfoque eco-
social
« Educacion en artes/Fomento da creatividade

ANIMALES ARQUITECTOS:
£QUE NOS ENSENAN?

2
7%

e

EduCeHabitar

A convocatoria para incribirse nestas activida-
des saira en setembro de 2023, podendo inscribirse
calquera centro educativo interesado atendendo
aos criterios de nivel e maximos de alumnado esta-
blecidos para cada Sementeira, que se especificaran
nas bases da convocatoria. A adxudicacion realiza-
rase por orde de solicitude, tendo preferencia os
centros participantes no Plan Proxecta+ 2023/24.

As datas de realizacion das Sementeiras seran

entre outubro e novembro de 2023.




A Axencia de Proteccion da Legalidade Ur-

banistica (APLU), adscrita a Conselleria de Medio

Ambiente, Territorio e Vivenda, e mais o Colexio

Oficial de Arquitectos de Galicia, ofrecen a traves

do ProxectolERRA a terceira edicion da actividade

E lddico-educativa Eu son inspect(@r urbanistic(@. coi-
u so n da do territorio, coida do teu, destinada ao alumnado

dos centros educativos galegos de Educacion Infan-

til, Primaria e Secundaria, relacionada co conece-
mento do territorio de Galicia.

inspectora

urbanistica.

Coida do territorio, coida do teu.

As actividades, a desenvolver nos centros
educativos de Galicia, tenen como obxectivo pro-
mover o conecemento do territorio, dos elemen-



tos que o componen, da contorna proxima e da sa
paisaxe, trasladando aos mais pequenos o valor de
coidar dun territorio que é de todas e todos.

A través de material didactico especifico o
alumnado traballara de forma creativa e dinamica
na aula a complexidade do territorio e da paisaxe,
analizando os elementos que os componen e con-
forman, afondando en conceptos como a paisaxe,
o patrimonio construido, as infraestruturas, o cam-
bio climatico, a pegada ecoloxica ou as actividades e
construcions no territorio, aprendizaxe que consti-
tue un elo fundamental para que as sociedades ac-
tual e futura realicen un uso sustentable e respon-

sable do territorio.

No presente curso 2023-2024 tense previs-

to ampliar a 30 o nimero de centros que poderan

recibir estes obradoiros para realizalos entre xaneiro
e xuno de 2024. O obradoiro adaptarase a idade
do alumnado, incluindo un obradoiro teatral para as
persoas mais cativas, unha actividade manipulativa
de traballo en equipo, un xogo interactivo e a re-
flexion e debate sobre o que cada persoa pode facer
para coidar do territorio que habitamos.



Xentes, Espazos e Lugares € un programa de
divulgacion e formacion non regrada do COAG,
dirixido a cidadania en xeral, conformado por un
conxunto de charlas que tenen por obxectivo ofre-
cer unha vision plural e complexa dos espazos e os
lugares que habitamos, tendo moi presente como

Xe n tes se desenvolve a nosa vida neles.
, A dltima edicion tivo lugar en novembro de
2022 no Museo de Belas Artes da Coruna co titulo

“ A construcion colectiva do Habitar”, foi retrans-
mitido en directo e hoxe pode verse premendo na

Es a zos e seguinte ligazon: XEL 2022; asi como as edicions
P anteriores, na canle de de Youlube do COAG.
Xentes, Espazos, Lugares

A construcion colectiva do Habitar

Luga res

Conversas
10, 17 € 24 de novembro 4s 18:00h

Museo de Belas Artes, A Corufia

Entrada libre ata completar aforo

Retransmisién en directo na canle de youtube do COAG


https://www.youtube.com/playlist?list=PLL804Ya0Z9mOtRLw4sKGzY5oXxMHUQ2Xy
https://www.youtube.com/playlist?list=PLAIYtbi8zeQcR52pEzfRMoseAtLGy0VGc

Xentes, Espazos e Lugares enmarcase na pro-
cura dun punto de encontro no que poidan estar
presentes os organismos, institucions, comunida-
des, asociacions, colectivos e persoas que compar-
tan a preocupacion e o compromiso pola mellora da
nosa calidade de vida e dos nosos espazos vitais. Un
espazo e un tempo para compartir, para a aprendi-
zaxe colectiva, de posta en comun e de reflexions
criticas e propositivas, plurais e diversas, xeradas
desde o compromiso co conecemento en torno a
como foi e como é a nosa interaccion cos territorios
que ocupamos e cos lugares que habitamos, para a
nosa vida individual e en comunidade.

Este seminario buscou continuar co programa
de formacion continua da cidadania co obxectivo
de presentar as reflexions multidisciplinares sobre
os lugares que habitamos, cuestion que se conside-
ra esencial para acadar unha mellor implicacion da
sociedade na calidade da construcion dos espazos
que habitamos ao servizo dunha mellor calidade de
vida, incidindo nun mellor conecemento e respecto
da nosa ordenacion urbanistica.

Queixemos achegar a cidadania e ao propio
COAG unha reflexion sobre as formas de habitar
0 noso territorio, incorporando miradas e situacions
diversas para abordar a tematica de habitar desde o
colectivo. Esta idea parte de diferentes necesidades
detectadas no afrontamento, desde o contexto da
crise ecosocial actual, da situacion do habitar nos
nosos lugares e espazos.

Ao longo das tres xornadas que conformaron
este seminario contouse con experiencias inspira-
doras e innovadoras, que puxeron sobre a mesa as
diferentes miradas e criticas a situacion actual e ao
modelo social que define os xeitos de habitar. Pre-
sentaronse exemplos que nos permitiran proxectar
as comunidades habitacionais do presente e do fu-
turo, que afrontaran as diversas crises economicas e
sociais actuais e que presentaran solucions que po-
nan o coidado das persoas no centro do noso ollar.



Coordinacion das actividades do ProxectolERRA:
Alberto Fortes Novoa
Sabela Giron Gesteira
Arquitectura Sen Fronteiras
+34 676 033 121
proxectoterra@coag.es
proxectoterra.actividades(@coag.es

